Diolch am eich diddordeb yn rôl Ymddiriedolwr yn Theatr y Sherman. 

Rydyn ni’n chwilio am unigolion brwdfrydig a phrofiadol i ymuno â'n Bwrdd er mwyn llenwi bylchau nifer o ymddiriedolwyr sy'n gadael.  

Rydyn ni wedi ymrwymo i sicrhau bod ein Bwrdd yn adlewyrchu ac yn cynrychioli amrywiaeth ein cymunedau bywiog ac felly byddem yn croesawu ceisiadau gan ddarpar ymddiriedolwyr o gefndiroedd amrywiol a all ddod ag ystod eang o sgiliau a phrofiadau i'r rôl.  Byddai'r gallu i siarad Cymraeg yn ddymunol er nad yw'n hanfodol ac nid oes angen profiad blaenorol o fod ar fwrdd.

Amdanon ni:

Wedi'i lleoli yng nghanol Caerdydd, mae Theatr y Sherman yn creu ac yn curadu theatr ragorol ar gyfer pobl Caerdydd, Cymru a thu hwnt. Drwy ganolbwyntio ar ddatblygu a chynhyrchu gwaith newydd, ac ar feithrin artistiaid sy'n byw neu sy'n dod o Gymru, mae'r Sherman yn bwerdy i theatr Cymru. Rydyn ni’n adrodd straeon lleol sydd â pherthnasedd byd-eang drwy ein cynyrchiadau Gwnaed yn y Sherman a gaiff eu hymarfer a'u creu o dan ein to yn y brifddinas. Mae'r Sherman yn lle i bawb. Rydyn ni’n creu cyfleoedd i gysylltu dinasyddion Caerdydd â'r theatr drwy waith ymgysylltu ysbrydoledig, llawn gweledigaeth. 

Mae hwn yn gyfnod cyffrous i ymuno â ni, mae niferoedd ein ymwelwyr yn ffynnu ac mae ein cynyrchiadau Gwnaed yn y Sherman yn boblogaidd iawn gydag ystod eang o gynulleidfaoedd. 

Y rhinwedd pwysicaf rydyn ni’n chwilio amdano yw eich bod yn rhannu ein hangerdd a'n hymrwymiad ac rydym yn edrych mlaen at weld sut y gall yr unigolion llwyddiannus helpu ein sefydliad i dyfu.

Trosolwg o’r Rôl:

Fel ymddiriedolwr, byddwch yn chwarae rhan hanfodol wrth siapio dyfodol y Sherman drwy ddarparu goruchwyliaeth strategol, stiwardiaeth a llywodraethu, a chefnogaeth i'n tîm gweithredol. Bydd eich mewnbwn yn hanfodol er mwyn sicrhau ein bod yn parhau i ffynnu a chyflawni ein nodau, cyflawni ein huchelgais ac yn cyflawni ein rhwymedigaethau fel sefydliad elusennol.

Prif Gyfrifoldebau:
· Llywodraethu: Sicrhau bod y Sherman yn cadw at ei chenhadaeth ac yn cydymffurfio â'r holl ofynion cyfreithiol a rheoleiddiol
· Strategaeth: Cyfrannu at ddatblygu a goruchwylio cynlluniau strategol y Sherman
· Codi Arian: Cefnogi ac arwain ymdrechion codi arian, gan helpu i nodi a sicrhau cyfleoedd ariannu newydd
· Eiriolaeth: Gweithredu fel llysgennad i'r Sherman, gan hyrwyddo ei gwaith a'i gwerthoedd i gynulleidfa ehangach
· Cymorth: Darparu arweiniad a chefnogaeth i'r tîm gweithredol yn seiliedig ar eich maes arbenigedd.
Rydyn ni’n chwilio am ymddiriedolwyr sydd â phrofiad mewn:
· Cyllid/Cyfrifeg: gwybodaeth/profiad mewn cyllid Nid er elw ac elusennol 
· Codi arian/ariannu: gwybodaeth/profiad wrth ddatblygu a gweithredu strategaethau codi arian llwyddiannus 
· Rheoli Adeiladau/Cyfleusterau: gwybodaeth/profiad o gynnal a chadw adeiladau, cynaliadwyedd amgylcheddol a chyfleusterau arlwyo
· Creu Theatr: gwybodaeth/profiad o amgylchedd Theatr Gynhyrchu
Priodoleddau delfrydol yr ymgeisydd:
•	Angerddol am y theatr a'r celfyddydau
•	Ymrwymiad cryf i genhadaeth a gwerthoedd y Sherman
· Uniondeb
•	Sgiliau cyfathrebu a rhyngbersonol rhagorol
•	Y gallu i feddwl yn strategol a chydweithio
•	Parodrwydd i gyfrannu amser ac arbenigedd yn wirfoddol

Ymrwymiad amser a lleoliad:
Cynhelir Cyfarfod y Bwrdd bob chwarter, ynghyd â Chyfarfod Cyffredinol Blynyddol, ac fe'u cynhelir wyneb yn wyneb yn y theatr, rhwng 5.30pm a 7.30pm ar hyn o bryd.  
Mae'n ofynnol i ymddiriedolwyr eistedd ar o leiaf un o'r pwyllgorau canlynol sy'n cyfarfod bob chwarter cyn Cyfarfodydd llawn y Bwrdd: 
· Polisi Artistig 
· Cyllid
· Adnoddau Dynol a Llywodraethu
· Datblygu Busnes 
Gwahoddir ymddiriedolwyr i fynychu cynyrchiadau Gwnaed yn y Sherman a Theatr Ieuenctid y Sherman (i gynnwys gwahoddiadau Noson y Wasg) a digwyddiadau allweddol eraill a gynhelir gan Theatr y Sherman.
Yr hyn rydyn ni'n ei gynnig:

Mae hon yn swydd wirfoddol ond telir treuliau rhesymol a gaiff eu gwario wrth ymgymryd â busnes y cwmni y tu allan i gyfarfodydd arferol.

Mae gan ymddiriedolwyr hawl i docynnau am ddim i berfformiadau Gwnaed yn y Sherman, a thocynnau am ddim ar gyfer perfformiadau Cwmnïau sy’n Ymweld a fydd yn ôl disgresiwn y cynhyrchydd sy’n ymweld.   

Ewch i'n gwefan i gael rhagor o fanylion am ein Rhaglen Artistig www.shermantheatre.co.uk 

Proses ymgeisio a dethol:

Os oes gennych ddiddordeb mewn ymuno â'n Bwrdd Ymddiriedolwyr, anfonwch CV a llythyr cais i recruitment@shermantheatre.co.uk 

Os hoffech gael rhagor o wybodaeth cyn gwneud cais, cysylltwch â’r adran recriwtio fel y gallwn drefnu cyfarfod/trafodaeth gyda Chadeirydd ein Bwrdd neu’r Prif Weithredwr. 

Gwahoddir darpar Ymddiriedolwyr i drafodaeth anffurfiol gyda Chadeirydd ein Bwrdd, ac yn dilyn hynny gwahoddir ymgeiswyr a ddewisir gan y Pwyllgor Adnoddau Dynol a Llywodraethu i ymweliad a thaith o amgylch y theatr.

Dyddiad cau ar gyfer ceisiadau: 08 Tachwedd 2024 

Bydd ymgeiswyr llwyddiannus yn cael eu gwahodd i fynychu Noson i'r Wasg ar gyfer A Christmas Carol ar 26 Tachwedd 2024.
